
LAJAN NAN PÒCH OU: GOUVÈNÈ HOCHUL ANONSE PLIS KE 40,000 ELÈV 
KÒLÈJ KI FÈK ELLIBIB TE APLIKE POU ÈD FINANSYÈ APRÈ EKSPANSYON 55.7 

MILYON DOLA  
  

Gouvènè ak Lejislati a elaji elijiblite pou fanmi klas mwayèn yo nan Bidjè Ane 
Fiskal 2025 lan  

  
Elèv ki elijib Yo pral kounye a resevwa omwen 1,000 dola nan pwogram èd pou frè 

ekolaj la — yon ogmantasyon 100%  
  

Sekans siplemantè rankont Gouvènè Hochul la ak etidyan yo nan Biwo Èd 
Finansyè Inivèsite Albany a disponib sou YouTube epi videyo ki gen kalite 

televizyon disponib sou Hightail  
  

Foto yo disponib sou paj Flickr Gouvènè Hochul la  
  
  

Gouvènè Kathy Hochul te anonse jodi a yon etap enpòtan Pwogram Asistans pou Frè 
Ekolaj (Tuition Assistance Program, TAP) New York la. Apre ogmantasyon nan sèy 
revni yo te garanti nan Bidjè Ane Fiskal 2025 la, plis pase 40,000 elèv Eta New York ki 
fèk elijib te deja soumèt aplikasyon TAP pou ane akademik 2024-25 la.  
  
"Elaji atansyon TAP la pèmèt nou atenn yon avni ki pi briyan pou plis nan elèv nou yo 
— youn kote yo ka reyalize objektif edikatif pa yo epi fyè de akonplisman yo", Gouvènè 
Hochul te deklare. "Ak plis pase 40,000 aplikasyon TAP ki te deja resevwa nan men 
elèv ki fèk elijib yo, li klè ke ogmante sèy revni TAP yo se te yon etap ki nesesè anpil 
pou fè edikasyon siperyè pi aksesib ak pi abòdab pou tout Nouyòkè yo."  
  
Bidjè Ane Fiskal 2025 la te bay yon ogmantasyon enpòtan ki gen 55.7 milyon dola nan 
finansman TAP pou sipòte plis elèv atravè Eta New York apati ane akademik 2024-25 
la. Chanjman yo enkli:  

• Ogmante prim minimòm TAP lan ki ogmante soti 500 dola a 1,000 dola.  
• Ogmante limit revni taksab nèt pou elijiblite elèv depandan yo soti 80,000 dola 

rive 125,000 dola.  
• Ogmante limit revni taksab nèt pou elèv endepandan ki marye yo soti 40,000 

dola rive 60,000 dola.  
• Ogmante limit revni taksab nèt pou elèv endepandan ki selibatè yo soti 10,000 

dola rive 30,000 dola.  

Yo prevwa chanjman sa yo ap benefisye apeprè 93,000 elèv nan kolèj ak inivèsite piblik 
ak prive yo, ki gen ladan 48,000 elèv ki fèk elijib pou TAP.  
  
Anplis nouvo sèy maksimòm revni yo, TAP te elaji an 2024 pou mete disponiblite li pou 
elèv a tan pasyèl ak moun ki enskri nan pwogram san diplòm yo. Aksè elaji sa a asire 
ke elèv ki pa tradisyonèl yo ka resevwa sipò finansye yo bezwen pou pouswiv 
edikasyon siperyè ak fòmasyon karyè.  
  
Pou tande plis enfòmasyon sou fason TAP te transfòme pakou edikatif elèv yo, klike la 
a pou w gade yon videyo de yon etidyan ki pataje eksperyans li sou fason prim TAP Eta 
New York la te fè objektif edikasyon siperyè yo vin yon reyalite.  
  
Prezidan Kòporasyon Sèvis Ansèyman Siperyè Eta New York la, Doktè Guillermo 
Linares, te deklare, "TAP se youn nan pi gwo pwogram sibvansyon èd finansyè pou 
kolèj ki baze sou bezwen nan peyi a, epi depi kreyasyon li an 1974, yo bay prèske 30 
milya dola pou ede plis pase 6 milyon Nouyòkè ale nan kolèj. Amelyorasyon TAP yo 
montre devouman Gouvènè Hochul pou sipòte elèv yo nan pakou edikatif yo. Lè nou 
ogmante elijibilite epi ogmante kantite prim yo, n ap bay plis Nouyòkè pouvwa pou yo 
atenn objektif akademik yo."  
  
Komisè Edikasyon Eta New York la, Betty A. Rosa, te deklare, "Dènye 
ogmantasyon ki sot pase nan aplikasyon TAP yo se yon temwayaj sou angajman nou 
pou rann edikasyon siperyè pi aksesib pou tout Nouyòkè yo. Lè nou ogmante sèy revni 
pou kalifikasyon TAP, n ap ouvri pòt pou yon pakèt etidyan ki ta ka fè fas ak obstak 
finansye pou yo pouswiv objektif edikasyon pa yo isit la nan New York. Inisyativ sa a se 
yon etap enpòtan pou asire ke chak elèv gen opòtinite pou reyalize tout potansyèl yo, 
kèlkeswa istwa ekonomik yo. Nou devwe pou sipòte elèv nou yo ak ankouraje yon avni 
ki pi briyan pou eta nou an."  
  
Rektè SUNY an, John B. King, Jr., te deklare, "Gen yon plas nan SUNY pou chak 
Nouyòkè, epi ogmante elijibilite pou Pwogram Asistans pou Ekolaj la se yon gwo viktwa 
pou elèv New York yo ak fanmi yo pandan y ap fè efò pou yo jwenn diplòm kolèj ak 
mobilite asandan. Ogmantasyon aplikasyon TAP nan men elèv ki te deja pa elijib yo se 
yon prèv pozitif ke ekspansyon kalifikasyon an pral amelyore anpil lavi. Jodi a, 52% elèv 
SUNY ki nan eta a ale lekòl gratis akòz TAP ak lòt èd eta ak federal, epi mwen ta 
renmen remèsye Gouvènè Kathy Hochul ak Lejislati Eta New York la pou angajman 
fèm yo pou fè kolèj abòdab pou plis Nouyòkè yo pou yo ka reklame plas yo nan SUNY."  
  
Rektè CUNY an, Félix V. Matos Rodríguez te deklare, "N ap travay di nan CUNY pou 
ankouraje plis elèv pou pwofite finansman TAP ki elaji Nan Eta New York la pou 
edikasyon siperyè vin pi aksesib epi pi abòdab. Nou apresye efò kontinyèl Gouvènè 
Hochul ap fè pou ede Nouyòkè yo ale nan kolèj epi kontribye nan ekonomi eta a k ap 
grandi a",  
  
Senatè Eta, Toby Ann Stavisky, te deklare, "Si w bati l, y ap vini. Lè yo ogmante nivo 
revni kalifikasyon yo, plis pase 20,000 nouvo elèv te vini. Nou souvan itilize mo 

'transfòmatif', epi edikasyon siperyè transfòme lavi elèv yo Nou dwe kontinye fè 
envestisman sa a, epi elèv yo pral pwofite opòtinite pou jwenn yon diplòm kolèj. Mwen 
te prezante lejislasyon pou ogmante kantite revni an 2022, epi li te pase Sena a 
alinanimite, 63-0. Mwen te santi ke nou t ap pèdi elèv klas mwayèn yo nan lòt eta yo. 
Ogmantasyon sa a nan finansman TAP pa t ap posib san kolaborasyon ant Sena a, 
Asanble a, ak Gouvènè a ki travay ansanm pou 'Ouvri Tap la' epi mwen vle remèsye 
Manm Asanble Patricia Fahy ak Gouvènè Hochul paske yo te ede yo fè amelyorasyon 
dramatik sa yo nan TAP la."  
  
Manm Asanble Patricia Fahy te deklare, "Antanke Prezidan Komite Edikasyon 
Siperyè Asanble a, mwen pa ta ka plis fyè de ogmantasyon istorik TAP yo reyalize nan 
bidjè eta ane sa a pou rann kolèj pi abòdab nan eta nou an. Ekonomi New York ap 
pwospere sou yon mendèv ki byen edike, epi kounye a, gras ak pi gwo ekspansyon 
TAP nan yon ka syèk, pwogram nan pral sipòte 48,000 elèv remakab ki fèk kalifye pou 
atenn objektif akademik yo. Agrandisman sa a sible alawa elèv endepandan ki te deja 
pa kalifye pou TAP pou jis 10,000 dola nan revni, ansanm ak fanmi klas mwayèn ki ap 
lite pou kenbe ak ogmantasyon depans kolèj yo. Rèsiman espesyal mwen pou 
patenarya fòmidab ant Prezidan Komite Edikasyon Siperyè Sena a, Toby Ann Stavisky, 
ak Prezidan Asanble Carl Heastie, Lidè Majorite Sena a Andrea Stewart-Cousins, ak 
Gouvènè Kathy Hochul pou sipò yo nan ekspansyon istorik sa a."  
  
Yo ankouraje elèv ki enterese nan aplike pou TAP pou ranpli Aplikasyon Gratis pou Èd 
Etidyan Federal (Free Application for Federal Student Aid, FAFSA) FAFSA se premye 
etap nan jwenn èd federal, ki gen ladan Sibvansyon Pell federal la, pwogram travay-
etid, ak pwogram prè nan pri ki ba, ansanm ak èd ki baze sou enstitisyon yo akòde pa 
anpil kolèj ak inivèsite. FAFSA a lye dirèkteman ak aplikasyon Pwogram Asistans pou 
Frè Ekolaj Eta New York la, konsa tou de ka ranpli an menm moman.  
  
Elèv ki elijib pou TAP dapre Lwa DREAM Senatè José Peralta Eta New York la ka 
aplike isit la. Yo pral aksepte aplikasyon pou ane akademik 2024-25 la jiska jen 2025.  
  
TAP se jis youn nan plizyè fason Eta New York rann inivèsite abòdab ak aksesib. Vizite 
sitwèb Kòporasyon Sèvis Edikasyon Siperyè Eta New York la pou gade lòt opsyon ki 
disponib pou ede peye inivèsite.  
  

###  

